
Ma'lumki, inson ilk tarbiyani oilada oladi hamda uning begʻubor, sof 

tuygʻularni aynan shu yerda, oila bagʻrida shakllanadi va kamol topadi. Bolaning 
xarakterini, tabiati va dunyoqarashini belgilaydigan ma'naviy mezon va qarashlar, 
yaxshilik va ezgulik,oliyjanoblik va mehr oqibat, or-nomus va andisha kabi 
muqaddas sanalgan tushunchalarning poydevori oila sharoitida qaror topishi hech 
kimga sir emas.   

Inson shaxsining kamol topishi juda murakkab va uzluksiz jarayon 
davomida shakllanadi. Uning tarbiyasiga ota-onasi, maktab, mahalla, do‘stlari, 
jamoat tashkilotlari, atrof-muhit, ommaviy axborot vositalari, san’at, adabiyot, 
tabiat va hokazolar bevosita ta’sir ko‘rsatadi. 

Olam yaralibdiki, ezgu kuchlar bilan birga yovuzlik ham mavjud. 
Ajdodlarimizning buyuk merosi boʻlgan “Avesto”da “Olamning asosi nima?” 
degan savol qoʻyilib, olamning asosini ezgulik bilan yovuz kuchlar oʻrtasidagi 
kurash tashkil qiladi deb koʻrsatilgan. Bugungi kunda ham dunyoda ezgulik bilan 
birga yovuzlik yonma-yon yashamoqda. Bu ikki qutb mudom kurashmoqda. 
Bunday yovuz kuchlarga qarshi kurash, inson qalbi tabiatini ulardan asrash muhim 
muammoga aylandi. Ezgu maqsadga xizmat qilgan mafkuralar bunyodkor 
gʻoyalarga asoslangan. Vayronkor gʻoyalar va mafkuralar xalqlar va davlatlarni 
tanazzulga etaklaydi. 

Shuni ta'kidlash zarurki, xalqimizning ma'naviy birligiga zarba berishga, 
yoshlarimizning ishonch e'tiqodini buzishga, ular ongi va qalbiga buzgʻunchi 
gʻoyalarni singdirishga urinayotgan destruktiv kuchlar ham mavjudki, ular turli xil 
buzgʻunchi gʻoyalar ostida ayrim irodasi zaif yoshlarni oʻz saflariga tortib, oʻz 
yurtiga, ona Vataniga, ota-onasiga, aka-ukasiga, doʻst-birodarlariga qarshi 
kurashga undamoqda. Koʻpgina koʻngilsizliklarga odatda bekorchilik sabab 
boʻladi. Shuning uchun yoshlarni ota-onalari bolaligidan boshlab biror kasb-
hunarga yoki ilmga toʻgʻri yoʻnaltirishlari kerak. Ayniqsa, bolaning qiziqish va 
imkoniyatlarini hisobga olgan holda kasbga yoʻnaltirishda bevosita pedagog 
hamda psixolog bilan maslahatlashishlari samarali natija beradi. 

Shaxslarining tarbiyalanganlik darajalarini aniqlash va ularni ilmiy 
o‘rganishning o‘ziga xos jihatlaridan yana biri uning yosh xususiyatlarini, aqliy 
taraqqiyot va odoblilik darajasini e’tiborga olgan holda yondashish muhim 
ahamiyat kasb etadi. Bu milliy tarbiyasi yuqori bo‘lgan o‘quvchi bolalar va 
o‘smirlar haqida yanada aniqroq, to‘laroq ma’lumot olish imkoniyatini beradi. 

Oilada shaxslarning ma'naviy dunyosini takomillashtirish uchun unda zarur 
ruhiy xotirjamlik, ibratli ruhiy munosabat, oʻzaro totuvlik yaratilgan boʻlishi kerak. 
Ota-onalar oʻrtasidagi oʻzaro munosabatda hamjihatlik, mehr-oqibat, oʻzaro 
hurmat, shirinsuxanlik, bir-biriga gʻamhoʻrlik mavjud boʻlsa, bunday muomala-
munosabat bola tarbiyasiga ijobiy ta'sir qiladi. Ular oʻz farzandlariga chinakam 
baxt, quvonch hadya etadilar. Oila a'zolarining did-farosati, qiziqishi, ehtiyojlari, 
intilishlari oʻzaro bir-biriga munosib boʻlsa, oilaning inoq, ahil turmush 
kechirishlariga, oilaviy munosabatlarning mustahkam boʻlishiga puxta zamin 
hozirlaydi. Muayyan darajada oilada shart-sharoitlarning mavjudligi oila 
mustahkamligini shakllantirib, ma'naviy shaxs tarbiyasiga zamin yaratadi.  

Shaxsning ma'naviy etuk holda shakllanishiga qaratilgan, uning kamol 
topishi, oʻzi va atrofidagilarning salomatligini saqlash, yomon odatlardan holi 
boʻlishi hamda oʻzining hayotdagi oʻrnini anglash masalalari yuzasidan 
mas'uliyatli qarorlarni qabul qiluvchi oʻsib ulgʻayotgan avlodga tarbiya berish 
masalasi boʻyicha echimlarning yangicha yoʻnalishlari – hayotda oʻz oʻrnini faol 
egallashga qodir boʻlgan, boy ma'naviy-ma'rifiy dunyoqarashli inson boʻlishdir. 
Bularning barchasi yosh avlod tarbiyasiga yangicha yondoshishni talab qiladi. 

Milliy ma'naviyatimizning axloqiy jihatlari yoshlarimizga ham nazariy, ham 
axloqiy targʻib qilinmoqda. Bugungi kunda Vatanni sevish va himoya qilish, yurtni 
obod qilish, ota-onani hurmatlash, keksa nogiron, etim-esirlarga mehr-muruvvat 
koʻrsatish kabi yuksak fazilatlar bilan yoshlarimizni tarbiyalash milliy 
qadriyatlarimizning eng asl negizlaridir. Jamiyatimizning moddiy va ma'naviy 
taraqqiyoti uchun yordam beradigan, tenglik va barqarorlikni ta'minlashda yuksak 
insoniy qadriyatlarni kamol toptiradigan milliy an'analarimizdan unumli 
foydalanmogʻimiz darkor. 

Tezroq kamolga etgan bola jamiyat rivojiga ham kattaroq hissa qoʻshadi. 
Shuning uchun ota-onalar farzandlarini ma'naviy etuk qilib tarbiyalashlari uchun 
oʻzini oʻz- anglashga yordamlashishidan iborat.  

